
Emitent haqqında məlumat 
 

 

"Legion Financial" Açıq Səhmdar Cəmiyyəti 12.06.2020-ci il tarixində təsis edilmişdir. Cəmiyyət 13.01.2020-ci il tarixində 2006222901 qeydiyyat nömrəsilə dövlət 

qeydiyyatına alınmış “Legion Financial” MMC-nin hüquqi varisidir. “Legion Financial” ASC öz fəaliyyətini Azərbaycan Respublikasının Mülki Məcəlləsi, qüvvədə 

olan digər qanunvericilik aktları və Nizamnaməsi əsasında həyata keçirir və əsas məqsədi mənfəət götürməkdən ibarət olan kommersiya təşkilatıdır. Cəmiyyət 

Azərbaycan Respublikasının qanunvericiliyi ilə qadağan olunmayan bütün fəaliyyət növləri ilə, o cümlədən xüsusi icazə alınmasını tələb edən müəyyən fəaliyyət 

növləri ilə yalnız müvafiq icazəni (lisenziyanı) aldıqdan sonra məşğul ola bilər. “Legion Financial” ASC müştərilərinə müstəsna lizinq xidmətləri göstərən peşəkar 

maliyyə lizinqi şirkətidir. 

 

Emissiya haqqında məlumat 

 

 

 

Emitentin tam adı Legion Financial Açıq Səhmdar Cəmiyyəti 
VÖEN 2006222901 
Yaranma tarixi 12.06.2020 
Hüquqi ünvanı AZ1100, Bakı şəhəri, Yasamal rayonu, Həsənbəy Zərdabi pr. ev 25A  
Fəaliyyət istiqaməti Maliyyə lizinqi xidmətləri  

Emitentin tam adı Legion Financial Açıq Səhmdar Cəmiyyəti 
Qiymətli kağızların növü və forması Adi, adlı, sənədsiz səhmlər 
Qiymətli kağızların nominal dəyəri 100.00 manat 
Emissiyanın  ümumi mәblәği 600,000.00 manat 
Qiymətli kağızların yerləşdirilməsi üsulu Kütləvi təklif  



 

 
 

 
 

 

Maliyyə hesabatlığı və korporativ idarəetmə 
 

Maliyyə məlumatları şirkətin daxili hesabatlığı əsasında tərtib edilmişdir və 30.09.2025-ci il tarixini əhatə edir. Hesabatlığın əsas maddələrinə dair (kredit portfeli, 

əməliyyat xərcləri və s.) ətraflı bölgü təqdim olunmuşdur. Odur ki, hesabatlığın keyfiyyəti mövcud vəziyyətdə yüksək kimi qiymətləndirilmişdir. Əlavə olaraq 

keçmiş illərin audit hesabatları da təqdim edilmişdir. 

 

Cəmiyyətin ali idarəetmə orqanı onun Səhmdarlarının Ümumi Yığıncağıdır. “Legion Financial” ASC -nin İdarə Heyəti Təkbaşına icra orqanı olan Direktordur. 

Cəmiyyət RSM Audit tərəfindən audit edilmişdir. 2024-cü ilin auditor rəyinə əsasən: “Legion Financial” ASC -nin maliyyə hesabatları şirkətin 31.12.2024-ci il 

tarixinə maliyyə vəziyyətini və həmin tarixdə bitən il üzrə maliyyə nəticələrini və pul vəsaitlərinin hərəkətini bütün əhəmiyyətli aspektlər baxımından IFRS 

standartlarına uyğun olaraq düzgün əks etdirir. Açıq məlumat mənbələrində apardığımız araşdırma nəticəsində əsas təsisçilər haqqında mənfi xarakterli 

xəbərlər aşkar edilməmişdir. Eyni zamanda qeyd edək ki, “Legion Financial” ASC -nin anderrayteri olduğumuz müddət ərzində cəmiyyət öhdəliklərini vaxtında 

icra etməkdədir. 
 

 

Kredit portfeli 
 
Şirkət təmiz kredit/lizinq modelindədir, diversifikasiya zəifdir. Aktivlərin keyfiyyəti birbaşa borcalanların ödəniş qabiliyyətindən asılıdır. Maliyyə Hesabatlarında 
problemli kreditlər (NPL) üzrə göstərici təqdim olunmamışdır. Bu da investor üçün məlumat boşluğudur.  
 

 

 

 

 

 



 

 
 

 

Maliyyə göstəriciləri 
 
Aktivlər, öhdəliklər və kapitalın dinamikası:  
- Cəmi aktivlər - 2022: 2.1 mln AZN, 2023: 4.75 mln AZN, 2024: 13.77 mln AZN, 2025 (9 ay): 19.74 mln AZN;  
- Cəmi öhdəliklər - 2022: 0.41 mln AZN, 2024: 9.03 mln AZN, 2025 (9 ay): 15.50 mln AZN; 
- Cəmi kapital - 2022: 1.73 mln AZN, 2023: 2.86 mln AZN, 2024: 4.74 mln AZN, 2025 (9 ay): 4.23 mln AZN. 

Aktivlər öhdəliklərdən daha sürətlə artsa da, borcluluq səviyyəsi yüksəlir.  2025/9 ayda kapitalın bir qədər azalması diqqət çəkir (mənfəət paylanması və ya sürətli 

kredit genişlənməsi ilə bağlı ola bilər). 

Lizinq üzrə alacaqlar: 2022: 2.12 mln AZN, 2023: 4.73 mln AZN, 2024: 10.05 mln AZN, 2025 (9 ay): 12.13 mln AZN. 
Aktivlərin əsas hissəsi uzunmüddətli lizinq alacaqlarıdır. Bu isə gəlir yaradan aktivdir, lakin likvidlik riskini artırır (nağd pula tez çevrilmir). 
Gəlirlilik və mənfəətlilik:  
Faiz gəlirləri: 2022: 418 min AZN, 2023: 893 min AZN, 2024: 2.21 mln AZ, 2025 (9 ay): 2.89 mln AZN,  
Xalis mənfəət: 2022: 282.7 min AZN, 2023: 616.3 min AZN, 2024: 1.21 mln AZN, 2025 (9 ay): 729.3 min AZN Likvidlik vəziyyəti: Pul vəsaitləri - 2024: 116 min AZN, 
2025 (9 ay): 419 min AZN.  
Aktivlərin həcmi ilə müqayisədə pul mövqeyi zəifdir.  

Dividend siyasəti: 2023 dividend: 299,215 AZN, 2024 dividend: 616,333 AZN. Şirkət mənfəəti real olaraq paylayır, bu isə investor üçün müsbət siqnaldır, lakin 

sürətli böyümə mərhələsində kapitalın bir hissəsinin şirkətdə saxlanmaması risk yarada bilər. 

 

Biznesin əsas risk növləri üzrə qiymətləndirilməsi:  

• Portfelin əsasən avtomobil lizinqi üzrə formalaşması 

• Fiziki şəxslər və kiçik sahibkarlar üzərində cəmləşməsi  
• İqtisadi durğunluq  

• Avtomobil bazarında qiymət düşməsi  
• Məzənnə və faiz şokları  

 



 

 
 

 

YEKUN RƏY 
 

Qiymətləndirmənin nəticələrinə əsasən, “Legion Financial” Açıq Səhmdar Cəmiyyətinin fəaliyyəti və maliyyə vəziyyəti qənaətbəxş hesab edilir. Bu əsasda, 

cəmiyyətin 600,000.00 manat məbləğində səhm emissiyasına dair rəy müsbətdir, risk səviyyəsi isə aşağı olaraq qiymətləndirilir. 


